
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 39, datë 28.04.2022

“PËR

DHËNIEN E PËLQIMIT PËR KALIMIN E PRONËSISË, NGA BASHKIA TIRANË TE MINISTRIA E INFRASTRUKTURËS DHE ENERGJISË, TË PASURISË ME NR. 12/325, ZONA KADASTRALE 8310, PJESË E SIPËRFAQES TOTALE TË PRONËS OBJEKT TË VENDIMIT NR. 501, DATË 17.07.2019, TË KËSHILLIT TË MINISTRAVE”
Në mbështetje të nenit 8, pika 2, nenit 9, pika 1, nënpika 1.1, shkronjat “a” dhe “b”, nënpika 1.2, shkronja “c”, nenit 25, nenit 28, nenit 54, shkronja “e” dhe nenit 55, pikat 4 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 8743, datë 22.2.2001 “Për pronat e paluajtshme të shtetit”, të ndryshuar, ligjit nr. 8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, vendimit nr. 501, datë 17.07.2019 të Këshillit të Ministrave “Për kalimin në pronësi të Bashkisë Tiranë të një sipërfaqeje trualli funksional dhe të disa objekteve brenda territorit të pronës nr. 13, me emërtim “Reparti Ushtarak nr. 1045”, me vendodhje në Laprakë, Tiranë, në përgjegjësi administrimi të Ministrisë së Mbrojtjes dhe për një ndryshim në vendimin nr. 515, datë 18.07.2003, të Këshillit të Ministrave “Për miratimin e listës së inventarit të pronave të paluajtshme shtetërore, të cilat i kalojnë në përgjegjësi administrimi Ministrisë së Mbrojtjes”, të ndryshuar, si dhe në vijim të memos nr. 15356 prot., datë 22.04.2022, të Drejtorisë së Pasurive të Paluajtshme, me propozim të kryetarit të Bashkisë, Këshilli Bashkiak,
V E N D O S I:

1. Dhënien e pëlqimit për kalimin e pronësisë, nga Bashkia Tiranë te Ministria e Infrastrukturës dhe Energjisë, sipas kërkesës së kësaj të fundit, për zhvillimin e projektit “Rehabilitimi i segmentit mbikalimi Pallati me Shigjeta-rrethrrotullimi Shqiponja Loti 1”, të pasurisë me nr. 12/325, ndodhur në zonë kadastrale 8310, Tiranë, sipas çertifikatës për vërtetim pronësie, kartelës së pasurisë së paluajtshme dhe hartës treguese të regjistrimit bashkëlidhur, pjesë e sipërfaqes totale të pronës objekt të vendimit nr. 501, datë 17.07.2019 të Këshillit të Ministrave.
2. Ngarkohet Drejtoria e Përgjithshme Juridike Aseteve dhe Licencimit për ndjekjen e çdo procedure të nevojshme për zbatimin e këtij vendimi, sipas kuadrit ligjor në fuqi, si dhe të pasqyrojë ndryshimet përkatëse në listën e pronave të paluajtshme të Bashkisë Tiranë, pas hyrjes në fuqi të vendimit përkatës të Këshillit të Ministrave për transferimin e kësaj pasurie.
3. Një kopje e këtij vendimi t’i dërgohet Ministrisë së Infrastrukturës dhe Energjisë, për vijimin e procedurave përkatëse në përputhje  me legjislacionin për pronat e paluajtshme të shtetit.

4. Ngarkohet kryetari i Bashkisë Tiranë dhe Drejtoria e Përgjithshme Juridike Aseteve dhe Licencimit për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

